
Broj: 02-11-7-8856/21 

Datum: 29.11.2021. godine 

 

Na osnovu člana 100. stav (3) Zakona o javnim nabavkama BiH („Službeni glasnik BiH“, broj 39/14) i 

člana 110. Statuta Općine Jajce („Službene novine Općine Jajce“, broj 3/08), u postupku javne nabavke 

„Nabavka i ugradnja rasvjetne opreme u pozorišnoj dvorani u JU „Dom kulture Jajce““, općina Jajce, 

čije obavještenje je objavljeno na portalu javnih nabavki pod brojem: 1190-7-1-105-3-88/21 od 

17.11.2021. godine, rješavajući po žalbi ponuđača „GRADPROM“ d.o.o. Srbac zastupanog po 

punomoćniku Antonić Mili, advokatu iz Banja Luke, zaprimljenoj na pisarnici Općine Jajce dana 

23.11.2021. godine, Općinski načelnik donosi 

 

O D L U K U 

o usvajanju žalbe 

 

I 

Usvaja se žalba ponuđača „GRADPROM“ d.o.o. Srbac zastupanog po punomoćniku Antonić Mili, 

advokatu iz Banja Luke, na tendersku dokumentaciju broj: 02-11-7-8856/21 u postupku javne nabavke 

„Nabavka i ugradnja rasvjetne opreme u pozorišnoj dvorani u JU „Dom kulture Jajce“, kao osnovana. 

 

II 

Ugovorni organ mijenja tendersku dokumentaciju u skladu sa odredbama Zakona o javnim nabavkama 

na način da tačka 15. tenderske dokumentacije sada glasi: 

Ne zahtijeva se tehnička i profesionalna sposobnost u ovom postupku javne nabavke. 

 

III 

O zahtjevu za naknadu troškova žalbenog postupka ugovorni organ će donijeti poseban zaključak. 

 

IV 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji učestvuju u postupku javne nabavke. 

 

O b r a z l o ž e nj e 

 

Ugovorni organ – Općina Jajce je objavom obavještenja o nabavci broj: 1190-7-1-105-3-88/21 od 

17.11.2021. godine i tenderske dokumentacije na portalu javnih nabavki, pokrenula konkurentski 

zahtjev za dostavu ponuda „Nabavka i ugradnja rasvjetne opreme u pozorišnoj dvorani u JU „Dom 

kulture Jajce“. U predmetnom postupku javne nabavke potencijalni ponuđač „GRADPROM“ d.o.o. 

Srbac zastupan po punomoćniku Antonić Mili, advokatu iz Banja Luke, je uložio žalbu na tendersku 

dokumentaciju. 

Nakon što je ugovorni organ utvrdio da je žalba blagovremena, dopuštena i izjavljena od ovlaštenog 

lica, pristupio je razmatranju žalbe. 

Žalitelj u žalbi navodi da je tačka 15. tenderske dokumentacije koja se odnosi na dokazivanje tehničke 

i profesionalne sposobnosti u suprotnosti odredbama Zakona o javnim nabavkama. Naime, član 48. stav 

(1) i (2) Zakona propisuje da ugovorni organ može, zavisno od vrste, količine ili obima, ili namjene 

predmeta nabavke, zahtijevati dokaze koji se odnose na tehničku i profesionalnu sposobnost. Ako 

ugovorni organ zahtijeva dokaz o uredno izvršenim ugovorima, taj dokaz podnosi se u formi spiska 

izvršenih ugovora uz potvrdu koju daje druga ugovorna strana o njihovoj realizaciji. S obzirom na to da 

je ugovorni organ u tački 15. tenderske dokumentacije propisao da ponuđači kao dokaz o ispunjavanju 

tehničke i profesionalne sposobnosti trebaju dostaviti spisak izvršenih ugovora koji su u vezi sa 



predmetnom nabavkom, za period ne duži od 3 (tri) godine ili od datuma registracije, odnosno početka 

poslovanja, ako je kandidat/ponuđač registriran, odnosno počeo sa radom prije manje od tri godine, a 

da pritom nije propisao dostavljanje potvrde o uredno izvršenom ugovoru, u ovom dijelu tenderska 

dokumentacija nije pripremljena u skladu sa odredbama Zakona o javnim nabavkama.  

 

Nakon uvida u raspoloživu dokumantaciju, ugovorni organ je pristupio razmatranju žalbe, te je izvršio 

analizu svakog dokaza posebno i svih dokaza zajedno, kao i analizu cjelokupne dokumentacije, te je u 

odnosu na propisani zakonski postupak i žalbene navode utvrdio da je žalba osnovana. 

 

Tačka 15. tenderske dokumentacije u kojoj se kao uslov dokazivanja tehničke i profesionalne 

sposobnosti traži spisak ugovora bez potvrde o uredno izvršenom ugovoru, nije u skladu sa odredbama 

Zakona o javnim nabavkama. Budući da je ova tačka nezakonita, a da ugovorni organ može u skladu sa 

Zakonom o javnim nabavkama, zavisno od vrste, količine ili obima, ili namjene predmeta nabavke, 

zahtijevati dokaze koji se odnose na tehničku i profesionalnu sposobnost, odlučio je da u ovom 

predmetnom postupku nije potrebno zahtijevati dokaze koji se odnose na tehničku i profesionalnu 

sposobnost, i stoga tačka 15. TD se mijenja i sada glasi: „Ne zahtijeva se tehnička i profesionalna 

sposobnost u ovom postupku javne nabavke“. 

 

Slijedom navedenog, ugovorni organ je žalbu ocijenio kao osnovanu i odlučio kao u dispozitivu odluke. 

 
 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem Ugovornog organa, u 

roku od 5 dana od dana prijema ove Odluke. 

 

 

 

 

Dostaviti:                                                                                                                     Općinski načelnik 

- žalitelju                  Edin Hozan 

- učesnicima u postupku                                                                                            

- službeniku za informisanje 

- a/a          


